
RESOLUCIÓN  DE  CONCESIÓN  DE  OCUPACIÓN  DE  MIL  TRESCENTOS  NOVE  METROS 
CADRADOS (1.309  m2)  DE DOMINIO PÚBLICO MARÍTIMO-TERRESTRE, CON DESTINO Á 
CONSTRUCCIÓN DUNHA PASARELA PARA A CONEXIÓN ENTRE AMBAS MARXES DO RÍO 
BAXOI, NO TERMO MUNICIPAL DE MIÑO (A CORUÑA).

 Expediente A-2025/370-C

Logo de examinar a documentación que consta no expediente instruído inicialmente 
pola Demarcación de Costas de Galicia, a instancia do Concello de Miño, en solicitude 
de  concesión  de  ocupación  de  mil  trescentos  nove  metros  cadrados  (1.309  m2)  de 
dominio  público  marítimo-terrestre,  con  destino  a  construción  de  pasarela  para 
conexión  de  ambas  marxes  do  río  Baxoi,  no  termo  municipal  de  Miño  (A  Coruña) 
resultan os seguintes:

I. ANTECEDENTES

1. O tramo de costa afectado pola petición foi deslindado por Orde Ministerial do 23 de 
xullo de 1998.

2.  Mediante  o  Decreto  38/2019,  do  14  de  marzo,  a  Xunta  de  Galicia  aprobou  a 
catalogación dos tramos urbanos e naturais das praias de Galicia, en cumprimento da 
Disposición  Transitoria  24ª  do  Regulamento  Xeral  de  Costas,  aprobado  por  Real 
Decreto 876/2014, do 10 de outubro, para efectos de delimitar os tramos das praias 
consonte o establecido no artigo 67 do Regulamento. Segundo este Decreto, hai que 
indicar que, dada a localización da actuación, a praia máis próxima é a “Praia Grande de 
Miño”, a cal conta con dous tramos, un natural e outro urbano.

3. Con data 22 de xaneiro de 2024 tivo entrada na Demarcación de Costas de Galicia, o 
“Proxecto de rexeneración e recuperación do borde litoral próximo ao noiro da vía do 
tren, conexión de ambas marxes da marisma do río Baxoi e o Camiño de Santiago, T. M. 
Miño (A Coruña)” subscrito polo enxeñeiro de camiños, canles e portos D. Enrique Juan 
Urcola  Tellería  e  a  enxeñeira  de camiños,  canles  e  portos Dna.  Elena María  Urcola 
Tellería en maio de 2023.

A  actuación  prevista  no  presente  proxecto  comprende a  execución  dunha  pasarela 
peonil de 320 m de longo e 3 m de ancho, que cruza a Marisma de Baxoi e que conecte 
co fondo de saco do vial Camiño de Telle e Rúa Marisma no núcleo de Miño (Sur) e polo 
Norte  coa  Aldea  de  Bañobre,  mellorando  notablemente  a  accesibilidade  peonil  da 
contorna.

A pasarela planificouse cun entarimado de madeira de piñeiro vermello de 4 cm de 
espesor, sobre as propias pilas e estribos da estrutura e con vigas principais de madeira 
lamelada de 140x900 mm así como as varandas. As pilas apoian sobre un conxunto 
formado por encepados con micropilotes, dispostos cada 15 m ou 30 m dependendo da 
súa situación.

A  estrutura  é  unha  pasarela  peonil  con  esquemas  isostáticos  de  vigas  biapoiadas. 
Consideráronse dous tipos de taboleiros, en función da lonxitude do van (Taboleiros 
tipo A, con van de lonxitude 15 m e Taboleiro tipo B, cun van de lonxitude de 32,36 m, e 
cun trazado en alzado composto por dúas pendentes do 6% nos extremos, unidos por 
un tramo circular no centro do van, permitindo deste xeito unha frecha central de 76,2 
cm. Trátase do van final da pasarela, que cruza por encima do río Baxoi).

A sección tipo é similar para os vans de tipo A e B, consistindo en dúas vigas principais 
de  madeira  lamelada,  arriostradas  por  elementos  de  madeira  aserrada diagonais  e 
perpendiculares ao eixo. Sobre estes elementos dispóñense os rastreles de 90x90 mm 
e sobre estes un pavimento de 4 cm de espesor. As varandas presentan unha curvatura 
para evitar a súa escalabilidade. A diferenza entre as seccións dos taboleiros do tipo A 
e B son o canto da viga principal,  de 750 mm nos taboleiros tipo A e 1100 mm no 
taboleiro tipo B; e as dimensións das riostras (260x100 mm para o tipo A e 260 x120 
mm para o B). 

En canto ao pavimento, estará composto por 6 cm de pavimento terrizo ARIPAQ ou 
equivalente; 15 cm de saburra artificial ZA 0/20 e 45 cm de solo seleccionado. Contará 
cun bordo de formigón prefabricado de 10x20 cm.

A superficie total de ocupación en dominio público marítimo-terrestre ascende a 1.309 
m2  correspondentes  á  pasarela  e  ao  seu  acceso  sur.  En  servidume  son  78  m2 de 
ocupación correspondentes ao acceso norte da pasarela.

4. Os técnicos da Demarcación de Costas de Galicia realizaron en febreiro e en marzo 
de  2024 diversas  visitas  ata  o  lugar  para  confrontar  sobre  o  terreo  as  actuacións 
expostas no proxecto anteriormente citado.

5.  Sometida  a  petición  á  regulamentaria  información  pública,  presentáronse  as 
seguintes alegacións:

- Con data de rexistro do 3 de xuño de 2024 o Grupo Naturalista Hábitat presenta 
alegacións, que de maneira resumida son as seguintes:

No punto 1, a alegación manifesta que o proxecto non corrixe os defectos ambientais 
do  anterior  proxecto,  apuntando  a  que  hai  ausencia  dunha  mínima  análise  de 
afección a biodiversidade e hábitats na memoria do proxecto.

No punto 2 alégase o incumprimento do artigo 20 da Lei 22/1988 de 28 de xullo, de 
Costas,  ao  considerar  que  non  xustifica  debidamente  a  ocupación  do  DPMT  no 
relativo á preservación dos elementos naturais e a prevención das consecuencias 
nocivas das obras.

Nos  puntos  3  e  4  alégase  a  ignorancia  por  parte  do  proxecto  aos  espazos  de 
protección existentes e a especies ameazadas ou protexidas, incluíndo no seu texto 
a reprodución de artigos da normativa e táboas de hábitats e especies.

No punto 5 aléganse outros defectos de carácter ambiental, relativos á análise das 
repercusións  da  pertenza  á  Reserva  da  Biosfera  Mariñas  Coruñesas  e  Terras  do 
Mandeo,  que  a  zona  é  candidata  a  Espazo  Natural  de  Interese  Local,  que  as 
marismas do río Baxoi formaron parte das infrutuosas propostas de ampliación da 
Rede Natura 2000, e, finalmente, considera que non hai unha verdadeira avaliación 
dos apoios da pasarela e sobre a dinámica da marisma.

- Con  data  de  rexistro  do  23  de  maio  de  2024,  D.  Alberto  García  Nicolás  en 
representación do BNG presenta alegacións (de maneira resumida):

No punto 1,  alégase que a memoria non inclúe un estudo de impacto ambiental, 
mencionando as zonas de protección existentes.

No  punto  2  alégase  que  a  pasarela  iría  en  contra  dos  principios  indicados  na 
normativa ambiental enumerada.

No punto 3 apúntase que a memoria non indica como van ser as obras de colocación 
pilotes.

No punto 4  alégase  que na  xustificación das  obras  incluída  no proxecto  non se 
recollen os roteiros alternativos existentes, nin o tempo de percorrido que se aforra 
coa construción da pasarela. No anexo I inclúense varios roteiros peonís alternativos.

No punto 5  alégase que o  proxecto non recolle  ningunha conexión con camiños 
existentes.

No  punto  6  alégase  que  a  memoria  non  menciona  os  roteiros  alternativos 
mencionadas no punto 4, e que se obvia o transporte escolar e o uso do vehículo 
privado ao indicar que se facilita o acceso a un centro escolar desde a zona Bañobre.

No punto 7 menciónase que o ano de posta en servizo do noiro da liña do FF.CC. é de 
1913 e indica que nunca tivo un paso para peóns e expresa que non se pode dar unha 
recuperación do mesmo nin a rexeneración do espazo ao provocar un aumento do 
paso das persoas nun espazo xa tensionado.

No punto 8 alégase que a memoria non recolle o impacto posterior da infraestrutura 
e os seus usuarios sobre a marisma.

No  punto  9  alégase  que  a  memoria  do  proxecto  non  indica  cal  debe  ser  o 
mantemento periódico da pasarela nin o seu custo.

- O 18 de xuño de 2024, recíbense por correo electrónico na Demarcación de Costas 
en Galicia as alegacións por parte da Sociedade Galega de Historia Natural (fóra de 
prazo), que de maneira resumida son as seguintes:

No punto 1 alégase que o proxecto non consiste nunha rexeneración e recuperación 
do borde litoral, senón a construción dunha pasarela peonil.

No punto 2  solicítanse  os  datos  que avalan a  necesidade de  creación do vial,  a 
demanda real entre a poboación e o potencial número de usuarios real.

No punto 3 indícase que a afección a hábitats catalogados é menor pero que o que 
denomina  vial  promove  o  paso  polo  interior  da  marisma,  afectando  á  avifauna 
presente.

O punto 4 apunta que a zona está parcialmente incluída no Corredor Migratorio 
galaico-cantábrico occidental e a proposta de ampliación da Rede Natura, e que isto 
non ten consideración no proxecto.

O punto 5 cuestiona o uso de madeira no proxecto polo alto grao de humidade 
ambiental, e que isto favorecerá os accidentes entre usuarios e un alto custe de 
mantemento.

O punto 6 alega que a infraestrutura favorece a disposición de lixo polo paso de 
persoas.

No punto 7 alégase que o custe da obra podería utilizarse noutras iniciativas de 
rexeneración ambiental da marisma.

No trámite de información oficial, mediante oficios con data do 3 de abril de 2024, 
solicitáronse informes aos seguintes  Organismos Públicos,  producíndose o  seguinte 
resultado: 

-A Dirección Xeral de Ordenación do Territorio e Urbanismo informa favorablemente 
no seu escrito do 12 de abril de 2024 no que indica que deberá solicitar autorización 
dese Organismo para as actuacións descritas en servidume de protección.

-  A Dirección Xeral de Patrimonio Cultural da Xunta de Galicia non informou.

-  A Dirección Xeral de Patrimonio Natural da Xunta de Galicia non informou no prazo 
establecido.

-O Administrador de Infraestruturas Ferroviarias (ADIF) non informou.

6.  Con data do 31 de outubro de 2024,  a Dirección General  de la Costa y del  Mar 
comunica á Demarcación de Costas de Galicia a documentación que debe achegar o 
peticionario:

“a) Todo proxecto que prevea a actuación no mar ou na zona marítimo-terrestre deberá 
comprender tanto dun estudo de avaliación dos efectos do cambio climático como dun 
estudo básico de dinámica litoral referido á unidade fisiográfica costeira correspondente 
e  dos  efectos  das  actuacións  previstas,  consonte  o  disposto  nos  artigos  92  e  93  do 
Regulamento  Xeral  de  Costas,  xustificándose  respecto  á  pasarela  que  non  supón  un 
obstáculo para a dinámica do río en períodos de grandes avenidas e considerado a variable 
do cambio climático  no relativo a a capacidade de desaugadoiro da mesma, tendo en 
conta o aumento previsto do nivel do mar ao longo do período de vixencia da concesión. 

b) Deberase dar traslado das alegacións presentadas durante o trámite de información 
pública ao Concello de Miño para que proceda a dar resposta ás mesmas.”

7.  Con data  do 20 de  decembro de  2024 a  Demarcación de  Costas  de  Galicia  deu 
traslado  á  Dirección  General  de  la  Costa  y  del  Mar  da  documentación  emendada 
consonte o indicado no antecedente 6.

Respecto ao estudo dos efectos de cambio climático e dinámica litoral, indícase que 
estes  quedan  incluídos  dentro  do  anexo  12.  Cambio  climático  e  estudo  básico  de 
dinámica litoral.

De igual modo, achégase informe de resposta ás alegacións presentadas redactado por 
ENURCOIN e subscrito polos autores do proxecto en novembro de 2024:

- A resposta ás alegacións presentadas polo Grupo Naturalista Hábitat:

“Debe  aclararse  que  o  proxecto  de  construción  inclúe  unha  análise  dos  aspectos 
ambientais  no  anejo  nº  5  de  Ordenación  ecolóxica,  estética  e  paisaxística;  e  por  
tanto realizar unha análise da afección á biodiversidade e hábitats, considerando as 
zonas de protección existentes,  aínda que non así  as  futuras ou descartadas,  que  
non poden ser obxecto de consideración por esta circunstancia.

Por outra banda, enténdese como remitido o proxecto aos organismos competentes 
para interpretar o cumprimento da Lei de costas e da normativa ambiental, para a 
emisión do informe oportuno,  xa  que esta  competencia  non pertence á  asociación 
alegante.

En  todo  caso,  unha  vez  obtidos  os  informes  dos  organismos  competentes,
procederase se así  se require, a emendar a documentación achegada, realizando as
análises complementarias que os organismos competentes consideren necesarios.”

- A  resposta  ás  alegacións  presentadas  por  D.  Alberto  García  Nicolás  en 
representación do BNG:

“No relativo a os puntos 1, 2 e 8; debe aclararse que o proxecto de construción inclúe 
unha análise dos aspectos ambientais no anejo nº 5 de Ordenación ecolóxica, estética e 
paisaxística;  e  por  tanto  realizar  unha  análise  da  afección  ambiental  á  zona  e  ao 
impacto da construción da infraestrutura sobre o ámbito.

No  referido  ao  punto  3  cabe  aclarar  que  se  habilitou  unha  partida  para  medios 
auxiliares no orzamento do proxecto, para a execución dos micropilotaxes. Aínda que o 
construtivo a aplicar debe ser detallado en fase de obras, a formulación de proxecto 
baséase  na  utilización  de  barcos  ou  plataformas  flotantes  para  a  instalación  de 
máquinas de micropilotaxe, máis pequenas que as pilotadoras.

Descoñécese a que memoria se refire o punto 4 cando se cuestiona a xustificación da 
necesidade  de  execución  da  obra.  No  proxecto  de  construción  non se  tratan  estas 
cuestións, nin se incluíron estas xustificacións. No relativo aos roteiros peonís incluídos 
anexo I, debe indicarse que non é posible actualmente o paso polo noiro do ferrocarril, 
e que unha senda sería, na nosa opinión, dificilmente autorizable, aínda que sexa polos 
aspectos relativos á seguridade ferroviaria.  En todo caso, o anexo tampouco inclúe 
unha estimación do tempo de percorrido pola pasarela, aínda se fose un parámetro 
crave para a toma de decisións.

No  relativo  ao  punto  5  debe  resaltarse  que  o  proxecto  de  construción  inclúe  a 
execución dos accesos á pasarela desde o parque existente na rúa Mariñas na ribeira 
sur, e a un carreiro existente, que debería formar parte dunha futura senda peonil, na 
ribeira norte.

No relativo ao punto 6 debe indicarse que, a parte dos roteiros xa mencionados, non 
sería coherente expor nun proxecto de rexeneración e recuperación paisaxística o feito 
de que se fomente ou se valide o uso de vehículos de combustible fósil, sexan públicos 
ou privados.

No  tocante  ao  momento  7  debe  aclararse  que  o  obxecto  do  proxecto  non  é  a 
rexeneración do espazo do noiro  do ferrocarril,  senón a  construción dun itinerario 
peonil respectuoso coa paisaxe existente.

No relativo ao punto 9 debe indicarse que non é obxecto do proxecto de construción a 
planificación  do  mantemento  da  infraestrutura  para  construír,  senón  incluír  as 
prescricións técnicas necesarias, tal como se fai no prego do proxecto. O orzamento do 

proxecto, como é preceptivo polo Regulamento da Lei de Contratos, indica o custo 
necesario para a execución das obras”.

- A resposta ás alegacións indicadas pola Sociedade Galega de Historia Natural:

“No relativo aos puntos 1, 2 e 7 cabe indicar que están fóra do ámbito de competencia 
do  proxectista  os  aspectos  relativos  ao  emprego  dos  fondos  públicos,  á  súa 
xustificación con base nos datos que se consideraron oportunos, e mesmo ao título que 
recibe  o  proxecto,  que  está  asociado  ao  contrato  de  servizo  para  a  redacción  do 
proxecto. O documento, tal como se especifica nos seus antecedentes, ten por obxecto 
servir  de  base  para  a  licitación  das  obras  de  execución  dunha  pasarela  peonil 
respectuosa co medio no que se sitúa, para favorecer a interpretación e posta en valor 
da paisaxe.

No tocante aos puntos 3, 4 e 6 debe aclararse que o proxecto de construción inclúe 
unha análise dos aspectos ambientais no anexo nº 5 de Ordenación ecolóxica, estética e 
paisaxística; e por tanto si se realizou unha análise da afección ambiental á zona e ao 
impacto da construción da infraestrutura sobre o ámbito.

No relativo ao punto 5, debe indicarse que a construción de infraestruturas deste tipo 
en madeira é xa habitual en Galicia,  construíndose estruturas con este material en 
moitas localizacións, tal como o vén sendo outras zonas costeiras de Europa, con graos 
de humidade similares  ou maiores.  O seu custo de mantemento non é  superior  ao 
doutros materiais como o aceiro, moi afectados polo clima costeiro. Por outra banda, a 
utilización de madeira como material principal da pasarela obedece á necesidade de 
compatibilidade da estrutura coa paisaxe, mentres que o formigón na subestructura 
atende a razóns de conservación e estabilidade”.

No devandito informe presentado, nas súas conclusións recóllese o seguinte:

“Durante  o  período  de  tempo  correspondente  ao  trámite  de  información  pública  do 
proxecto de REXENERACIÓN E RECUPERACIÓN DO BORDE LITORAL PRÓXIMO AO NOIRO DA 
VÍA DO TREN, CONEXIÓN DE AMBAS AS MARXES DA MARISMA DO RÍO BAXOI E O CAMIÑO 
DE SANTIAGO, T.M. MIÑO (A Coruña), presentáronse unha serie de alegacións, ás que se dá 
resposta no presente informe.

Como consecuencia da análise revisada, considéranse aclaradas as cuestións técnicas e 
medioambientais  recibidas,  e  sométese  a  consideración  do  organismo  contratante  a 
decisión de continuar o expediente”.

8.  Con  data  de  27  de  decembro  de  2024,  a  Subdirección  Xeral  de  Biodiversidade 
Terrestre  e  Marina  emitiu  un  informe  como  órgano  xestor  do  espazo  ES0000554 
“Corredor migratorio galaico cantábrico-occidental” no que se indica:

DIRECCIÓN XERAL DE ENERXÍAS RENOVABLES E CAMBIO CLIMÁTICO
CONSELLERÍA DE MEDIO AMBIENTE E CAMBIO CLIMÁTICO
Edificio Administrativo de San Lázaro
15781 Santiago de Compostela
T. 881 999 658
dxercc.medioambiente@xunta.gal
www.xunta.gal

7 / 29

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: u
k1

La
aL

cJ
0v

6 
   

ht
tp

s:
//s

ed
e.

xu
nt

a.
ga

l/c
ve

http://www.xunta.gal/
https://sede.xunta.gal/cve?idcve=uk1LaaLcJ0v6


“Tras  a  análise  da  documentación  achegada  polo  promotor,  así  como  a  información 
bibliográfica dispoñible, a SGBTM considera que as obras que se queren realizar non terá 
unha  afección  negativa  significativa  sobre  os  valores  naturais  presentes  na  ZEPA 
ES0000554 ‘Corredor migratorio galaico-cantábrico occidental' sempre que se cumpran 
as seguintes condicións:

1.  O  promotor  deberá  velar  polo  cumprimento  de  todas  as  medidas  preventivas  e 
correctoras achegadas na documentación. Ademais, deberá incluír as seguintes medidas 
enfocadas á protección do medio mariño:

No labor de concienciación que se prevé antes do inicio das actuacións,  dirixida aos 
traballadores da obra, o promotor deberá informar sobre o valor da contorna no que se 
atopan  e  das  especies  protexidas  que  habitan  na  zona,  así  como  as  medidas  de 
protección que deberán adoptar para evitar danos á flora e a fauna,  especialmente 
sobre o corvo mariño e as praderías de fanerógamas. Se fose necesario, esta medida 
repetirase durante as obras.

• No caso de que se utilicen balas de palla como filtros de superficie e/ou barreiras 
antiturbidez para a protección das augas continentais, deberase implementar a 
mesma media para a protección do medio mariño. A SGBTM suxire ao promotor 
que se asegure da efectividade das devanditas barreiras de contención de balas de 
palla fronte ao uso de cortinas antiturbidez. No caso contrario e/ou no caso de que 
sexan máis efectivas estas cortinas, deberase usar este tipo de medida fronte ao 
uso de pacas de palla para a protección do medio mariño.

• Deberanse usar os dispositivos de filtrado de sedimentos e contención de turbidez 
e/ou posibles verteduras ao medio mariño durante todo o período que duren as 
obras.

2.  O  promotor  deberá  velar  polo  cumprimento  dos  programas  de  restauración  e 
integración  paisaxística  e  de  vixilancia  e  seguimento ambiental.  Ademais,  dentro  do 
programa  de  vixilancia  e  seguimento  ambiental  deberá  realizar  un  seguimento  da 
calidade das augas mariñas,  especialmente da turbidez.  Este seguimento realizarase 
mediante  ensaios  in  situ  de  pH,  salinidade,  osíxeno  disolto,  potencial  redox  e 
temperatura  e  análise  en  laboratorio  de  turbidez,  sólidos  en  suspensión,  nitróxeno 
total,  ortofosfatos,  carbono  orgánico  oxidable  e  metais.  Estes  controis  deberán 
realizarse en 3 puntos de mostraxe distribuídos preto de a boca da marisma, entre a 
zona de actuación e o mar. En canto a a frecuencia destes controis, deberá realizarse 
unha  mostraxe  preoperacional  previo  ao  comezo  das  obras,  asegurando  que  as 
condicións ambientais sexan favorables e representativas. Posteriormente, a frecuencia 
deberá ser semanal durante o primeiro mes e a partir de entón quincenal ata unha 
última mostraxe unha vez finalizados os traballos. En caso de detectar niveis superiores 
aos observados no estado preoperacional ou observar indicios de incorporación á ría de 
exceso de turbidez ou de contaminantes acumulados, deberán realizarse novas análises 

para comprobar se a situación persiste. Se os resultados superan novamente os valores 
de referencia, deterase a construción/explotación do recinto ata identificar a fonte de 
contaminación no seu caso e
implementar novas medidas correctoras.

3. A información recabada no programa de vixilancia e seguimento ambiental deberá 
compilarse en informes periódicos, que serán remitidos á SGBTM.

4. Finalizada a xornada laboral, realizarase unha limpeza da zona, evitando que queden 
materiais ou ferramentas de traballo abandonadas, o que podería ser unha fonte de 
contaminación ao medio.

5. Sublíñase a importancia de levar a cabo un mantemento e vixilancia adecuados para 
todos os elementos instalados, tanto os provisionais (ex. barreiras de contención) como 
os  definitivos,  garantindo  que  cada  compoñente  conserve  as  súas  características 
funcionais ao longo de a súa permanencia no medio mariño. Debe verificarse a correcta 
fixación  dos  elementos,  sen  sinais  de  desenterramento,  desgaste  ou  corrosión.  A 
vixilancia  e  o  mantemento  deben  levarse  a  cabo  cunha  frecuencia  adecuada  e,  en 
calquera caso, cunha periodicidade inferior á vida útil esperada para as instalacións.

6.  O promotor deberá velar polo cumprimento do Proxecto de Xestión de Residuos. 
asegurando unha adecuada xestión dos traballos, maquinaria e residuos, que garanta 
que non se produce vertido algún ao mar.

7. En caso de producirse ou detectarse un episodio contaminante, débese informar ao 
112 de  forma inmediata, proporcionando, sempre que sexa posible, as coordenadas da 
súa localización. Prohíbese realizar verteduras, de calquera natureza, á ría.

8.  Deberase  dispoñer  dun  protocolo  de  actuación  que  garanta  a  rápida  e  efectiva 
actuación  ante  un  hipotético  caso  de  vertedura  accidental,  dentro  de  os  plans  e 
instrumentos de continxencia contra a contaminación mariña.

9.  No  caso  de  que  no  contexto  da  instalación  da  pasarela  se  prevean  actuacións 
susceptibles de causar niveis elevados de ruído, recoméndase planificar as actuacións de 
modo que non coincidan co  período reprodutor  do comorán moñudo (de  outubro a 
agosto).

10. Antes de iniciar as operacións comunicarase á SGBTM o calendario final do proxecto 
e a data de inicio das actuacións.

11. Notificarase á SGBTM calquera repercusión identificada na contorna mariña e as súas 
valores naturais especialmente as incidencias detectadas na ZEPA. Rógase que se remita 
á SGBTM a resolución de autorización ou aprobación deste expediente co fin de poder 
facer un correcto seguimento da execución do mesmo. Neste sentido, poderanse poñer 

en  contacto  co  promotor  os  axentes  medioambientais  ou  o  persoal  ao  servizo  do 
MITECO, para a comprobación de cumprimento das condicións incluídas no presente 
informe.

Este informe emítese sen prexuízo da opinión do órgano xestor autonómico, neste caso, 
da Dirección Xeral de Patrimonio Natural da Xunta de Galicia doutros valores naturais que 
puidesen verse afectados. “

9. Mediante oficio do 21 de febreiro de 2025 desde a Dirección General de la Costa y el 
Mar deuse traslado á Demarcación de Costas de Galicia do seguinte: “(…) Á vista da 
documentación achegada polo peticionario, cabe indicar que os estudos mencionados son 
os  mesmos  que  se  incluíron  na  solicitude  de  concesión,  non  dando  resposta  ás 
consideracións  indicadas  no  oficio  do  31  de  outubro  de  2024.  Débese  xustificar  a 
capacidade de desaugadoiro da pasarela tendo en conta a variable do cambio climático e 
o aumento previsto do nivel do mar ao longo do período de vixencia da concesión (só se 
indica de maneira xenérica que o gálibo é suficiente), e o cumprimento dos artigos 92 e 93 
do Regulamento Xeral de Costas, despois de que debe xustificarse que a ocupación que 
produce  a  pasarela  non  afecta  a  cuestións  tales  como  a  capacidade  de  transporte 
sedimentario, velocidades da corrente, transporte potencial durante os ciclos de marea, 
modificación dos fondos,…nin para os efectos que o cambio climático produza sobre estas 
dinámicas.

Doutra  banda,  deberase  incorporar  ao  expediente  o  informe  da  Dirección  Xeral  de 
Patrimonio Natural da Xunta de Galicia.”

10. Mediante oficio con data do 12 de maio de 2025 a Demarcación de Costas en Galicia 
trasladou á Dirección General de la Costa y del Mar documentación complementaria 
entre a que se inclúe:

-Resolución  do  Servizo  de  Patrimonio  Natural  da  Consellería  de  Medio  Ambiente  e 
Cambio Climático da Xunta de Galicia con data do 24 de marzo de 2025 no que se 
indica o seguinte: “(…) Por todo ou exposto, unha vez examinada a documentación do 
expediente e demais normativa que resulta de aplicación, PROPOÑO:

1.  Autorizar ao Concello de Miño a construír unha pasarela peonil na marisma do río 
Baxoi, de acordo co proxecto que acompaña á súa solicitude.

2.  As obras haberán de cumprir as seguintes condicións, que teñen como obxectivo 
protexer  ás  especies  de  interese  e  evitar  a  destrución  dos  hábitats  das  especies 
ameazadas:
-O promotor dá actividade será ou responsable de todas as actuacións necesarias ou 

relacionadas coa actividade solicitada, así como do cumprimento do condicionado.
-Calquera  persoa  que  participe  na  actividade  solicitada  será  coñecedora  e  deberá 

cumprir ou condicionado.

-Respectarase e non se poderá destruír, cortar ou danar a vexetación autóctona de 
carácter natural ou seminatural establecida na zona dos traballos e os elementos 
naturais  que  poidan  ser  significativos  para  a  conservación  da  biodiversidade,  en 
especial a vexetación herbácea ou de matogueira propia de zonas lamacentas, salinas 
ou areosas.
Non se fixarán elementos permanentes de ningún tipo (encepados, pilas, suxeicións, 
cimentacións, carteis, etc) sobre sós cubertos con este tipo de vexetación.

-No caso de que resulte absolutamente indispensable cortar algunha árbore autóctona 
e característica de zonas húmidas (ameneiros, freixos, salgueiros, etc) tratarase de 
operacións  puntuais  sobre  individuos  concretos,  e  deberán  deixarse  árbores  sen 
cortar en densidade suficiente como para manter unha cobertura vexetal apreciable.

- Se fose necesario revexetar algunha zona con plantas herbáceas, de matogueira ou, 
empregaranse unicamente especies autóctonas que xa estean presentes nas Marismas 
do Baxoi.

-En cumprimento do Real Decreto 630/2013, do 2 de agosto, polo que se regula ou 
Catálogo  español  de  especies  exóticas  invasoras,  na  execución  dúas  traballos 
tomaranse todas as medidas necesarias para evitar a introdución e/ou dispersión de 
especies exóticas invasoras.

-Na  execución  dos  traballos  non  se  empregará  ou  desprazará  ningún  tipo  de 
maquinaria  sobre  áreas  vexetadas  ou  sobre  hábitats  de  interese  comunitario 
recollidos no anexo I da Directiva 92/43/CEE e no anexo I dá Lei 42/2007, debendo 
facelo polos viais establecidos.

-Prestarase  especial  atención  á  delimitación  do  terreo  a  ocupar  polas  actuacións, 
tendo  en  conta  os  accesos,  ou  tránsito  de  maquinaria,  as  zonas  de  provisión  e 
préstamo, etc, co fin de evitar calquera dano sobre as formacións vexetais existentes 
nas inmediacións.

-Preveranse  zonas  de  provisión,  e  evitaranse  as  acumulacións  permanentes  dos 
resultantes das obras. Os acúmulos temporais estarán illados do solo e faranse en 
zonas de mínima afección aos elementos da biodiversidade e ao paisaxe.
Durante  a  execución  dos  traballos  tomaranse  as  medidas  necesarias  para  evitar 
calquera  tipo  de  vertedura,  arrastre,  escorrenta  ou  lixiviado  dos  residuos  que  se 
produzan ou dos materiais empregados na obra.

-Todos os materiais  e  residuos xerados retiraranse da zona dúas traballos e serán 
transportados  e  tratados  conforme  as  súas  características  e  a  normativa  de 
aplicación. Enviaranse a un xestor autorizado para ou seu tratamento nos casos que 
proceda.

-Deberanse  adoptar  as  medidas  necesarias  para  evitar  derrames  de  aceites, 
carburantes e demais compostos químicos asociados ao emprego de maquinaria e da 
propia actuación que poidan supoñer un elemento contaminante do medio natural.

-No caso de que durante a execución das obras se detecte a presenza, dentro da zona 
de  traballo,  de  exemplares  de  especies  ameazadas,  paralizaranse  as  actuacións  e 
avisarase desa circunstancia ao Servizo de Patrimonio Natural, que determinará as 
medidas que deben tomarse.

-Non  poderá  quedar  ningún  elemento  alleo  derivado  das  actuacións  no  espazo 
protexido, e deberán tratarse conforme a súa natureza.

-Os acabados das infraestruturas que se constrúan deberán integrarse coa paisaxe e 
manter un estilo tradicional.

-Calquera  outra  actuación  non  prevista  non  proxecto  requirirá  do  seu  informe 
correspondente.
(…)

De conformidade coa proposta de resolución formulada polo Servizo do Patrimonio 
Natural e ao abeiro do disposto non Decreto 49/2024, do 22 de abril, polo que se fixa a 
estrutura orgánica das consellerías da Xunta de Galicia; e no Decreto 137/2024, do 20 
de maio, polo que se establece a estrutura orgánica da Consellería de Medio Ambiente 
e Cambio Climático, modificado polo Decreto 192/2024, do 9 de decembro,  RESOLVO 
autorizala nos mesmos termos.”

- Nova versión do proxecto de abril de 2025, indicándose respecto do requirimento de 
corrección realizado o seguinte:

• “Realízase unha análise hidráulica do río Baxoi para determinar a influencia da 
pasarela no fluxo do río, tendo en conta a condición dispoñibles.

• Modifícase o deseño do tramo final da pasarela para alcanzar o segundo chanzo 
de terreo existente sen necesidade de noiros no bordo da marisma, e encaixando 
co  trazado  dunha  senda  futura.  Desta  maneira,  quedando  o  estribo  fóra  da 
marisma para que deste xeito non afecte nin interfira.

• Elévase a altura das pilas  da pasarela para garantir  que a pleamar máxima,  o 
cambio climático ano horizonte 2100, a marea meteorolóxica e cun resgardo, non 
afecten á mesma. (…)”

11. A Dirección General de la Costa y el Mar do Ministerio para la Transición Ecológica y 
el  Reto  Demográfico  resolveu,  con  data  do  06.06.2025,  someter  á  aceptación  do 
Concello  de  Miño  as  condicións  e  prescricións  polas  que  se  podería  outorgar  a 
concesión.

12. O 23.06.2025 a Demarcación de Costas de Galicia remitiu ao Concello de Miño copia 
da resolución ditada para que contestase coa aceptación expresa.

Establécese como condición previa e con anterioridade ao outorgamento da concesión 
que se dea resposta ao indicado na consideración 5.

13. Con data 30.06.2025, recibiuse no Servizo do Litoral da Coruña a documentación do 
expediente remitida pola Demarcación de Costas en Galicia, dependente do Ministerio 
para a Transición Ecolóxica e o Reto Demográfico, para os efectos de continuar coa súa 
tramitación  e  posterior  resolución,  de  conformidade  co  disposto  no  Real  Decreto 
394/2025,  do 13  de maio,  de traspaso de funcións e servizos da Administración do 

Estado á Comunidade Autónoma de Galicia  en materia  de ordenación e xestión do 
litoral.

Os datos do expediente son os seguintes:

Solicitante: Concello de Miño

Data da solicitude: 18.01.2024

Obxecto:
Ocupación de DPMT con destino a construción de pasarela 
para conexión entre ambas marxes do río Baxoi

Situación: termo municipal de Miño (A Coruña)

Superficie: 1.309 m²

14. O 28.04.2026, este servizo remitiu ao Concello de Miño a proposta de resolución de 
sometemento das condicións e prescricións,  aos efectos da súa aceptación expresa 
como trámite preceptivo previo ao eventual outorgamento da concesión de acordo co 
disposto no artigo 152.11 do Regulamento xeral de costas, aprobado polo Real decreto 
876/2014, do 10 de outubro.

Establécese como condición previa e con anterioridade ao outorgamento da concesión 
que se dea resposta ao indicado na consideración xurídica 9.

15. O 08.06.2026, a Demarcación de Costas en Galicia remitiu ao Servizo do Litoral da 
Coruña o informe ambiental emitido pola Dirección Xeral de Patrimonio Natural con 
data 25.05.2026 para o proxecto de referencia. No dito informe establécese o seguinte:

“A la vista de los antecedentes y del análisis de la documentación, se considera que el 
presente proyecto,  tal  y  como se presenta y a falta de un análisis  exhaustivo de las 
afecciones  al  medio  (tanto  durante  la  construcción  como  durante  su  explotación), 
generará efectos negativos significativos sobre los valores naturales (hábitats y especies) 
presentes en una zona de gran importancia ecológica. 

Por consiguiente, para realizar unas actuaciones carentes de impactos significativos sobre 
los valores naturales se debe realizar una adecuada evaluación de las repercusiones de 
este proyecto mediante un estudio que incluya un exhaustivo inventario ambiental y que 
analice las afecciones sobre la fauna, Clora, hábitats de interés comunitario y especies 
catalogadas con especial incidencia sobre las aves tanto migratorias como nidificantes. 
Además de los anterior,  se deberá evaluar no solo las afecciones al medio durante la 
ejecución de las obras si no también durante la explotación de la pasarela teniendo en 

cuenta la alteración que ello puede producir  sobre la tranquilidad de las especies de 
fauna en la zona por la afluencia de personas y animales domésticos“.

16. O 07.07.2026, o concello de Miño achegou un certificado asinado polo secretario 
municipal  do  concello  no  que  fai  constar  que  na  sesión  ordinaria  do  Pleno  do 
18.06.2026  acordouse,  por  maioría  absoluta  dos  membros  da  Corporación  aceptar 
expresamente as condicións impostas na resolución do Servizo de Litoral do 28 de abril 
de 2026 en relación coa autorización da concesión de ocupación de mil trescentos nove 
metros  cadrados  (1309  m2)  de  dominio  público  marítimo-terrestre  con  destino  á 
construción dunha pasarela para a conexión entre ambas marxes do río Baxoi, no termo 
municipal de Miño (A Coruña).

Así mesmo achegou un escrito de contestación á condición 5 establecida na resolución 
de data 06.06.2025, emitida pola Dirección General de la Costa y el Mar do Ministerio 
para a Transición Ecolóxica e o Reto Demográfico, asinado polos técnicos redactores do 
proxecto Enrique Juan Urcola Tellería e Elena María Urcola Tellería.

17. Con data 08.09.2026, este Servizo do Litoral da Coruña remitiu á Dirección Xeral de 
Patrimonio Natural a documentación presentada polo Concello de Miño o 04.09.2026 
en resposta ao seu informe de data 25.05.2026, consistente nunha nova versión do 
proxecto “Regeneración y recuperación del borde litoral próximo al talud de la vía de 
tren, conexión de ambas márgenes de la marisma del río Baxoi y el Camino de Santiago 
T.M. de Miño (A Coruña). Agosto 2026” e un escrito de resposta ao informe ambiental 
subscrito polos técnicos redactores do proxecto  Enrique Juan Urcola Tellería e Elena 
María Urcola Tellería.

18.  O 22.09.2026 a Dirección Xeral de Patrimonio Natural achegou un novo informe 
ambiental con carácter favorable no que se expresa o seguinte:

“A la vista de los antecedentes y del análisis de la documentación, se considera que el 
presente  proyecto  tal  y  como  se  presenta  actualmente,  cumple  adecuadamente  las 
exigencias requeridas por esta dirección xeral en su informe de fecha 25/05/2026 y por 
consiguiente se considera viable su ejecución,  siempre y cuando se cumplan todas las 
condiciones exigidas en la resolución de autorización de fecha 24/03/2025 emitida por la 
Dirección Territorial de A Coruña del Departamento Territorial da Consellería de Medio 
Ambiente e Cambio Climático así como las siguientes:

—  El  proyecto  se  ejecutará  según  se  recoge  en  la  documentación  presentada  y  se 
cumplirán  estrictamente  los  siguientes  apartados  del  Anejo  Nº6  del  Proyecto  de 
Construcción:

 6. MEDIDAS PREVENTIVAS Y CORRECTORAS✤
 7. RESTAURACIÓN E INTEGRACIÓN PAISAJÍSTICA✤
 8. PROGRAMA DE SEGUIMIENTO AMBIENTAL✤

— Así mismo y teniendo en cuenta que la actuación solicitada se sitúa en la ZEPA Marina 
“Corredor migratorio galaico-cantábrico occidental” (Código de la ZEPA ES0000554), 

se  recuerda  que  las  ZEPA  Marinas  se  encuentran  declaradas  en  base  a  la  Orden 
TED/1416/2023,  de  26  de  diciembre,  por  la  que  se  aprueba  la  propuesta  para  la 
inclusión de seis espacios marinos protegidos en la lista de lugares de importancia 
comunitaria de la Red Natura 2000 y se declaran dos zonas de especial protección para 
las aves en aguas marinas españolas. La Red Natura 2000 marina es competencia de la 
Administración General del Estado en base al artículo 6 de la Ley 42/2007, de 13 de 
diciembre,  que  señala  que  corresponde  a  la  Administración  General  del  Estado  el 
ejercicio  de  las  funciones  administrativas  a  que  se  refiere  la  ley,  respetando  lo 
dispuesto en los estatutos de autonomía de las comunidades autónomas del litoral, 
cuando se trate de espacios, hábitats o áreas críticas situados en áreas marinas bajo 
soberanía o jurisdicción nacional, siempre que no concurran los requisitos del artículo 
36.1.

Asimismo, le corresponden estas funciones en la zona económica exclusiva, plataforma 
continental y espacios situados en los estrechos sometidos al derecho internacional o 
en  alta  mar  y,  en  todo  caso,  en  relación  con  las  especies  marinas  altamente 
migratorias.”

II. FUNDAMENTOS DE DEREITO

II.1. Competencia para resolver

O artigo 48.1 da Lei 4/2023, do 6 de xullo, de ordenación e xestión integrada do litoral 
de Galicia (DOG núm. 133, do 13.06.2023), establece que, respectando o réxime xeral 
establecido na normativa de costas, as autorizacións e concesións do dominio publico 
marítimo-terrestre serán outorgadas polas consellerías competentes no momento no 
que se produza o efectivo traspaso de funcións e servizos da Administración xeral do 
Estado á Comunidade Autónoma de Galicia en materia de ordenación do litoral.

O  19.05.2025  publicouse  o  Real  decreto  394/2025,  do  13  de  maio,  de  traspaso  de 
funcións e servizos da Administración do Estado á Comunidade Autónoma de Galicia en 
materia de ordenación e xestión do litoral, en virtude do cal quedan traspasadas a esta 
comunidade as  ditas  funcións e  servizos;  nomeadamente,  a  xestión das concesións 
demaniais,  que  inclúe,  en  todo  caso,  o  seu  outorgamento,  renovación,  prórroga, 
modificación e extinción (BOE núm. 120, do 19.05.2025).

De  conformidade  co  disposto  no  Decreto  50/2025,  de  30  de  xuño,  a  Comunidade 
Autónoma de Galicia asumiu as funcións e os servizos traspasados pola Administración 
do Estado en materia de ordenación e xestión do litoral (DOG núm. 124, do 01.07.2025).

A competencia para resolver a solicitude presentada correspóndelle á Dirección Xeral 
de  Enerxías  Renovables  e  Cambio  Climático  da  Consellería  de  Medio  Ambiente  e 
Cambio Climático, de conformidade co disposto no artigo 11.1.b) do Decreto 137/2024, 
do 20 de maio, polo que se establece a estrutura orgánica da Consellería de Medio 

Ambiente e Cambio Climático (DOG núm. 101, do 27.05.2024), modificado polo Decreto 
192/2024, do 9 de decembro (DOG núm. 238, do 11.12.2024), e polo Decreto 106/2025, 
do 11 de novembro (DOG núm. 228, do 25.11.2025); e na disposición transitoria única do 
Decreto  50/2025,  do  30  de  xuño,  segundo  o  cal,  no  ámbito  da  consellería  con 
competencias  en  materia  de  ordenación  do  litoral,  correspóndelles  aos  servizos 
provinciais do litoral a tramitación e proposta de resolución dos procedementos de 
concesión demanial de ocupación no dominio público marítimo-terrestre e á persoa 
titular da dirección xeral con competencias en materia do litoral a súa resolución.

II.2. Marco xurídico

1. O artigo 31.2 da Lei 22/1988, do 28 de xullo, de Costas (LC), desenvolvido polo artigo 
60  do  RXC,  sinala  que  os  usos  que  teñan  especiais  circunstancias  de  intensidade, 
perigosidade ou rendibilidade e os que requiran a execución de obras e instalacións só 
poderán ampararse na existencia de reserva, adscrición, autorización e concesión, con 
suxeición ao previsto na LC,  noutras especiais,  no su caso,  e nas normas xerais  ou 
específicas  correspondentes,  sen  que  poda  invocarse  dereito  algún  en  virtude  de 
usucapión, calquera que sea o tempo transcorrido. 

2. O artigo 32 da Lei 22/1988, do 28 de xullo, de Costas (LC), desenvolvido polo artigo 
61 do Regulamento xeral de costas, aprobado polo Real decreto 876/2014, do 10 de 
outubro  (RXC),  permite  a  ocupación  do  dominio  público  marítimo–terrestre  para 
aquelas  actividades  ou  instalacións  que,  pola  súa  natureza,  non  poidan  ter  outra 
localización.

3. O artigo 64 da LC, desenvolvido polos artigos 131 e seguintes do RXC suxeita á previa 
concesión  administrativa  toda  ocupación  do  DPMT  con  obras  e  instalacións  non 
desmontables. 

4.  O artigo 135.4 do RXC regula o prazo máximo polo que se poderán outorgar as 
concesións  para  usos  que  presten  un  servizo  público  ou  ao  público  que,  pola 
configuración física do tramo de costa en que resulte necesario o seu emprazamento, 
non podan ubicarse nos terreos colindantes co dito dominio.

De conformidade co dito artigo, o prazo polo que se outorga a concesión é de quince 
(15)  anos prorrogables ata un máximo de trinta (30),  se persisten as condicións de 
interese público que motivaron o seu outorgamento. 

5.  De  acordo  co  disposto  no  artigo  42  da  LC,  para  resolver  sobre  a  ocupación  ou 
utilización do DPMT achegarase o proxecto básico no que se fixarán as características 
das instalacións e  das  obras,  a  extensión da zona de DPMT a ocupar  e  as  demais 
especificacións que se determinen regulamentariamente. A este respecto, o solicitante 
achegou o “Proxecto de rexeneración e recuperación do borde litoral próximo ao noiro 
da vía do tren, conexión de ambas marxes da marisma do río Baxoi e o Camiño de 
Santiago, T. M. Miño (A Coruña)”, subscrito polo enxeñeiro de camiños, canles e portos 

D. Enrique Juan Urcola Tellería e a enxeñeira de camiños, canles e portos Dna. Elena 
María Urcola Tellería, en agosto de 2026 xunto cos correspondentes planos. 

6.  En atención ao sinalado no artigo 36 da LC,  nas condicións incorporadas a esta 
resolución,  inclúense  todas  aquelas  medidas  correctoras  dirixidas  a  minimizar  os 
posibles danos e prexuízos sobre o DPMT.

7. De conformidade co artigo 70 da LC, as concesións serán inscribibles no Rexistro da 
Propiedade e, unha vez extinguida a mesma, a inscrición será cancelada de oficio ou a 
petición do interesado ou da Administración.

8. De conformidade co disposto no apartado C.1. do Acordo de traspaso de funcións e 
servizos da Administración do Estado á Comunidade Autónoma de Galicia en materia 
de ordenación e xestión do litoral, aprobado polo Real decreto 394/2025, do 13 de maio, 
a Administración Xeral do Estado resérvase as funcións de fixar o importe dos cánones 
pola utilización ou aproveitamento do dominio público marítimo terrestre, de exercer a 
titularidade sobre os dereitos económicos devindicados por estes conceptos, así como 
recadar os seus importes.

Segundo o artigo 84.8 da Lei  de Costas,  as  comunidades autónomas,  as  entidades 
locais e as entidades de dereito público dependentes delas, estarán exentas do pago do 
canon de  ocupación nas  concesións  ou autorizacións  que se  lles  outorguen para  o 
exercicio  das  súas  competencias,  sempre  que  aquelas  non  sexan  obxecto  de 
explotación lucrativa, directamente ou por terceiros.

De conformidade co disposto na resolución do 06.06.2025, da Dirección General de la 
Costa y el Mar, do Ministerio para la Transición Ecológica y el Reto Demográfico, o 
concesionario está exento do canon. 

9.  En  canto  ás  alegacións  recibidas  durante  o  trámite  de  información  pública,  o 
peticionario incorporou ao expediente as respostas proporcionadas polos autores do 
proxecto,  ás  cales  se  entende que o  Concello  de Miño presta a  súa conformidade. 
Doutra  banda,  o  proxecto  conta  a  efectos  ambientais  co  informe  favorable  dos 
organismos  xestores  dos  espazos  protexidos  afectados  polo  mesmo,  tanto  estatal 
como autonómico.

10. O expediente tramitouse de conformidade co establecido no artigo 152 do RXC.

Á vista de canto antecede, dado que o proxecto é acorde co disposto na Lei de costas e 
no Regulamento xeral de costas, RESOLVO:

OUTORGAR ao Concello de Miño a concesión de ocupación de mil  trescentos nove 
metros cadrados (1.309 m2) de dominio público marítimo-terrestre, con destino a unha 
pasarela para a conexión entre ambas marxes do Río Baxoi, no termo municipal de Miño 
(A Coruña), por un prazo de quince (15) anos, prorrogables ata un máximo de trinta (30) 
anos, se persisten as condiciones de interese público que motivaron o outorgamento, 
de acordo coas condicións e prescricións fixadas nesta resolución.

As  administracións  públicas  poderán  interpoñer  directamente  recurso  contencioso-
administrativo perante o órgano xurisdicional competente no prazo de dous meses, 
conforme  ao  disposto  na  Lei  29/1998,  do  13  de  xullo,  reguladora  da  xurisdición 
contencioso-administrativa,  contados  dende  o  día  seguinte  ao  da  recepción  desta 
resolución, sen prexuízo da formulación, se é o caso, do requirimento previo previsto no 
artigo 44 da Lei 29/1998, do 13 de xullo.

Santiago de Compostela, na data da sinatura electrónica

A directora xeral de Enerxías Renovables e Cambio Climático

Paula Uría Traba

CONDICIÓNS XERAIS DA CONCESIÓN

Disposicións xerais

1ª. A presente concesión, que non implica cesión do dominio público nin das facultades 
dominicais do Estado, outórgase con suxeición ao disposto na Lei 4/2023, do 6 de xullo, 
de ordenación e xestión integrada do litoral de Galicia, na Lei 22/1988, do 28 de xullo, 
de  Costas  (LC),  e  no  Regulamento  Xeral  de  Costas,  aprobado  polo  Real  Decreto 
876/2014, do 10 de outubro (RXC).

2ª. Esta concesión outórgase polo prazo que se establece nas condicións particulares, 
(CP) de acordo co indicado no artigo 135.4.c do RXC. O seu cómputo iniciarase o día 
seguinte  da  data  de  notificación  do  outorgamento  ao  concesionario.  As  posibles 
prórrogas axustaranse ao establecido na LC e no RXC.

3ª. As obras realizaranse de acordo co proxecto subscrito por facultativo competente, 
segundo  nome  e  data  que  se  indica  nos  antecedentes  desta  resolución  coas 
determinacións e modificacións que neste se impoñan. A súa execución levarase a cabo 
baixo o exclusivo risco e responsabilidade do concesionario, quen deberá designar como 
director das obras a unha persoa facultativa competente.

4ª.  Esta  concesión  non  implica  a  asunción  de  responsabilidades  pola  consellería 
competente en materia de litoral en relación co proxecto e a execución e explotación 
das obras e instalacións, tanto respecto a terceiros como ao concesionario.

5ª. O outorgamento desta concesión non exime ao seu titular da obtención dos títulos 
habilitantes e outras autorizacións que sexan preceptivos.

6ª. Esta concesión non implica a autorización para levar a cabo actividades auxiliares 
fóra dos límites da mesma, tales como provisións, almacenamentos ou depósito dos 
residuos da explotación, nin para facer publicidade audiovisual, salvo aquela que sirva 
para indicar o título e uso da concesión, previa conformidade do Servizo do Litoral 
correspondente.

7ª.  O  concesionario  queda  obrigado  a  instalar  e  conservar  ás  súas  expensas  a 
sinalización terrestre provisional durante as obras, así como a definitiva, que deberá 
incluír a dos accesos e zonas de uso público.

8ª.  O concesionario queda obrigado a presentar o título desta concesión dentro do 
prazo de trinta (30) días, contados desde o seguinte á notificación do outorgamento, na 
Oficina liquidadora que corresponda, a efectos de satisfacer,  se procede, o Imposto 
Xeral sobre Transmisións Patrimoniais e Actos Xurídicos Documentados, conforme ao 
texto refundido do devandito imposto, actualmente vixente, e a entregar o xustificante 
no Servizo do Litoral correspondente.

Así  mesmo,  no  mesmo  prazo,  deberá  entregarse  a  documentación  que  acredite  a 
constitución,  se  procede,  na  Caixa  Xeral  de  Depósitos  da  Xunta  de  Galicia  (na 
Consellería de Facenda ou nas Delegacións Provinciais da ATRIGA), da fianza definitiva 
equivalente ao cinco por cento (5%) do orzamento total das obras e instalacións a 
realizar no dominio público.

9ª. O concesionario queda obrigado a repoñer e conservar os fitos do deslinde aos que 
estea  referida  a  concesión,  na  forma  que  se  lle  indique  polo  Servizo  do  Litoral 
correspondente.

10ª.  O concesionario  será responsable  dos danos e  prexuízos que poidan causar  as 
obras  autorizadas,  directa  ou  indirectamente,  nas  praias  e  costas  inmediatas  ou 
próximas, a xuízo do Servizo do Litoral correspondente, debendo presentar para estes 
efectos, e no prazo que se lle sinale, o proxecto que comprenda as obras necesarias, 
que  deberá  realizar  ás  súas  expensas,  a  fin  de  reparar  os  danos  causados  polas 
mesmas. Unha vez aceptado o devandito proxecto polo órgano competente en materia 
de litoral, o concesionario realizará as obras no prazo que se lle indique.

Canons, taxas e gastos

11ª.  A Administración Xeral do Estado resérvase as funcións de fixar o importe dos 
canons pola utilización ou aproveitamento do dominio público marítimo-terrestre e de 
exercer a titularidade sobre os dereitos económicos  devindicados pola utilización ou 
aproveitamento do dominio público marítimo-terrestre, sen prexuízo da competencia 
da Comunidade Autónoma de Galicia para establecer outros canons por explotación de 
actividade.

Previamente  ao  comezo  das  actuacións,  o  solicitante  deberá  dirixirse  ao  órgano 
competente da Administración do Estado (Demarcación de Costas de Galicia ou Servizo 
Provincial de Costas correspondente do  Ministerio para la Transición Ecológica y el 
Reto Demográfico) para a liquidación e abono do canon correspondente pola ocupación 
do dominio público marítimo terrestre, en virtude do establecido nos artigos 181 e 182 
do RXC e deberá entregar o xustificante no Servizo do Litoral correspondente.

As Comunidades Autónomas,  as  entidades locais  e  as entidades de dereito público 
dependentes delas, están exentas do pago do canon de ocupación nas concesións que 
se lles outorguen para o exercicio das súas competencias, sempre que as mesmas non 
sexan obxecto de explotación lucrativa. 

Reformulo das obras

12ª.  O  concesionario  solicitará  ao  Servizo  do  Litoral  provincial  correspondente,  coa 
suficiente  antelación  para  que  as  obras  poidan  comezarse  dentro  do  prazo,  a 
comprobación  do  reformulo  das  mesmas,  que  se  practicará  coa  asistencia  do 

concesionario e do director de obra, levantándose acta e planos xeral e de detalle, 
correspondendo  ao  órgano  competente  en  materia  de  litoral  a  súa  aprobación,  se 
procede.

Nos devanditos planos deberán representarse, polo menos, coas suficientes referencias 
fixas:

a) O  deslinde  do  dominio  público  (liñas  interior  e  exterior  da  zona  marítimo-
terrestre e, no seu caso, liña de praia ou doutras pertenzas do dominio público 
marítimo-terrestre).

b) No  seu  caso,  os  accesos  públicos  ao  dominio  público  marítimo  ata  a  súa 
conexión con viais públicos.

c) O dominio público en concesión e a súa ocupación coas obras do proxecto, así 
como todas aquelas seccións que sexan necesarias para a súa definición.

d) As zonas de distinto uso, público e privado.
e) Tanto na acta como nos planos,  consignaranse as medicións das superficies 

mencionadas e o seu carácter.

Execución das obras

13ª. O concesionario  dará comezo ás obras e as terminará dentro dos prazos que se 
sinalan nas condicións particulares.

14ª. O concesionario non poderá ocupar, para a execución das obras, espazo algún do 
dominio  público  fóra  do autorizado especialmente  para  iso  polo  Servizo  do Litoral 
correspondente.

15ª. Se transcorrido o prazo sinalado para o comezo das obras, estas non se iniciaron e 
o concesionario non solicitase a prórroga daquel,  a  Administración poderá declarar 
resolta ou anulada a concesión,  quedando a favor da Administración Autonómica a 
fianza constituída.

16ª.  O  Servizo  do  Litoral  provincial  correspondente  poderá  inspeccionar  en  todo 
momento a execución das obras, para comprobar se as mesmas se axustan ao proxecto 
en base ao cal se outorgou a concesión. Se apreciase a existencia de desviacións en 
relación co mesmo, ordenará a paralización das obras na forma establecida polo artigo 
103 da LC, incoando, no seu caso, os expedientes que correspondan e, en particular, o 
de caducidade cando as modificacións sexan de sensible importancia.

17ª.  Se o concesionario incumprise o prazo de terminación das obras sen solicitar a 
prórroga  do  mesmo,  será  potestativo  do  órgano  competente  concederlle  unha 
prórroga do devandito prazo, con posibilidade dunha sanción de ata o dez por cento 
(10%)  do  orzamento  total  das  obras,  ou  incoar  o  expediente  de  caducidade  da 
concesión.  Se  se  concedese  a  dita  prórroga,  a  mesma  será  a  última  que  poderá 

outorgarse nestas condicións, polo que un novo incumprimento levará necesariamente 
á incoación do expediente de caducidade da concesión.

18ª. Se o concesionario, antes de terminar as obras e instalacións, renunciase total ou 
parcialmente á concesión, perderá a fianza constituída, a menos que demostrase que a 
renuncia  foi  motivada  pola  denegación,  por  parte  doutros  organismos  oficiais,  dos 
títulos  habilitantes,  permisos  ou  outras  autorizacións  necesarias.  Ademais,  salvo 
decisión  contraria  do  órgano  competente,  quedará  obrigado  a  levantar  as  obras  e 
instalacións á súa costa, deixando o terreo da concesión libre de toda ocupación, no 
prazo que se lle sinale.

Recoñecemento das obras

19ª. Unha vez terminadas as obras, o concesionario presentará o certificado final da 
obra, subscrito polo seu director e visado polo seu colexio profesional, no que deberán 
estar incluídas todas as obras, mesmo, no seu caso, as correspondentes á vertedura de 
augas residuais ao mar, e solicitará ao Servizo do Litoral provincial correspondente o 
recoñecemento final das mesmas, que se practicará coa asistencia do concesionario e 
do seu director de obra, levantándose acta e planos cos mesmos requisitos que os de 
reformulo.  O incumprimento desta  condición levará  necesariamente á  incoación do 
expediente de caducidade da concesión.

20ª.  A fianza definitiva devolverase ao concesionario ao ano de ser aprobados polo 
órgano competente a acta e os planos de recoñecemento final das obras.  As ditas 
obras substituirán entón á fianza e responderán do cumprimento das cláusulas desta 
concesión, cando fose procedente.

Conservación das obras

21ª. O concesionario queda obrigado a conservar manter as obras e terreos concedidos 
en perfecto estado de utilización,  mesmo desde os puntos de vista de limpeza,  de 
hixiene  e  de  estética,  realizando  ao  seu  cargo  os  traballos  de  conservación  e 
mantemento  e  cantas  reparacións  sexan  precisas  para  iso.  Cando  estas  teñan  o 
carácter de gran reparación, o concesionario deberá presentar previamente, para a súa 
aceptación, no seu caso, pola Administración, o proxecto correspondente.

22ª.  O  Servizo  do  Litoral  correspondente  poderá  inspeccionar  en  todo  momento  o 
estado de conservación e mantemento das obras e terreos concedidos e sinalar as 
reparacións e outras accións que deban realizarse para o cumprimento dos termos da 
concesión, quedando obrigado o concesionario a executalas no prazo que se lle indique 
e na forma establecida na anterior condición. Se o concesionario non realizase estas 
actuacións no prazo establecido, o órgano competente da Administración Autonómica 
poderá impoñerlle unha sanción económica que non exceda do 10% do orzamento total 
das obras autorizadas, concedéndolle un novo prazo de execución. Se o concesionario 

non executase as reparacións neste novo prazo, incoarase o expediente de caducidade 
da concesión.

23ª.  A destrución de todas ou da maior  parte das obras autorizadas por medio de 
concesión, sempre que se deba a causas de forza maior, dará dereito ao concesionario a 
optar  entre  a  renuncia  á  concesión  sen  dereito  a  indemnización  algunha  e  coa 
obrigación  de  demoler  e  retirar  os  restos  das  obras,  ou  a  reconstrución  ás  súas 
expensas  das  mesmas  no  prazo  que  se  lle  sinale  polo  órgano  competente.  Se  a 
destrución ocorrese por dolo ou culpa do concesionario ou persoas que del dependan, a 
opción anterior  corresponderá ao órgano competente,  aínda que no caso de que o 
concesionario  non  presente  a  renuncia  á  concesión,  instruirase  o  expediente  de 
caducidade da mesma.

24ª.  Se  o  concesionario,  unha  vez  terminadas  as  obras  e  aprobada  a  acta  de 
recoñecemento  final  das  mesmas,  renunciase  total  ou  parcialmente  á  concesión, 
quedará  obrigado,  de  acordo  co  que  se  determine  polo  órgano  competente  da 
Administración  Autonómica  a  entregar  as  obras  e  instalacións  ao  dominio  público 
estatal  ou  levantalas  á  súa  costa,  deixando  neste  último  caso  o  terreo  total  ou 
parcialmente libre de ocupación.

Uso e explotación

25ª. O concesionario non poderá destinar os terreos de dominio público concedidos, nin 
as obras neles executadas, a usos distintos dos expresados na concesión.

26ª. Se durante a vixencia da concesión se advertise a realización de obras ou usos non 
amparados  pola  mesma,  o  Servizo  do  Litoral  correspondente  ordenará, 
respectivamente, a súa paralización ou suspensión, na forma e cos efectos previstos no 
artigo 103 da Lei de costas. Se as infraccións cometidas, fosen de importancia notoria, 
incoarase, así mesmo, expediente de caducidade da concesión.

Transferencia

27ª. A transferencia das concesións axustarase ao establecido no artigo 70.2 da Lei de 
costas.

Outras disposicións

28ª.  O concesionario  estará  obrigado a  cumprir  as  disposicións  vixentes  ou que en 
diante se diten, que afecten ao dominio público concedido e ás obras e actividades que 
no mesmo se desenvolvan, especialmente as correspondentes á ordenación do dominio 
marítimo, e á Lei de zonas e instalacións de interese para a defensa nacional, sen que 
as que se executen nin o seu uso poida ser obstáculo para o exercicio das servidumes 
de tránsito, protección e acceso ao mar.

Rescate

29ª. A Administración Xeral do Estado se resérvase a función de rescate das concesións 
demaniais cando a presenza dunha razón de interese xeral vinculada ao seu ámbito de 
competencias así o esixa.

Revogación

30ª. Cando sen intervención da Administración, varíen os supostos físicos sobre os que 
se  outorgou  a  concesión,  a  Administración  poderá  modificar  ou  declarar  resolta  a 
mesma  en  función  das  variacións  ocorridas  e  normativa  aplicable,  sen  que  o 
concesionario teña dereito a indemnización.

Vencemento do prazo concesional

31ª.  Cando por vencemento do prazo concesional  se produza a reversión,  quedarán 
extinguidos automaticamente, sen necesidade de declaración expresa, os dereitos reais 
ou persoais que puidesen ostentar terceiras persoas sobre o dominio público concedido 
e as obras e instalacións obxecto da concesión. Tampouco asumirá a Administración os 
contratos de traballo que puidese concertar o concesionario para o exercicio da súa 
actividade empresarial, sen que, por tanto, poida en forma algunha entenderse que a 
reversión implica a substitución de empresa prevista na lexislación laboral vixente.

32ª. Terminado o prazo concesional, reverterán ao dominio público estatal os terreos, 
obras e instalacións obxecto da concesión, estando obrigado o concesionario, ás súas 
expensas,  á  demolición  e  retirada  das  devanditas  obras  e  instalacións,  parcial  ou 
totalmente, mesmo con reposición do terreo ao seu anterior estado, no prazo que se 
lle  sinale  e  sen  dereito  a  indemnización  ningunha,  excepto  no  caso  de  que  a 
Administración  durante  o  prazo  de  tantos  meses,  antes  do  vencemento  do  prazo 
concesional,  como  anos  teña  o  mesmo,  de  propia  iniciativa  ou  a  pedimento  do 
concesionario,  declare  que,  dado  que  se  mantén  o  interese  público  das  obras  e 
instalacións, proceda ao seu mantemento para continuar a súa explotación na forma 
que se determine. 

Levantarase  a  correspondente  acta  de  recepción  en  presenza  do  concesionario,  se 
comparecese.

Procedemento sancionador, caducidade e constrinximento

33ª.  O  incumprimento  total  ou  parcial  das  condicións  e  prescricións  impostas  na 
concesión  dará  lugar  á  incoación  do  correspondente  expediente  sancionador  por 
infracción contemplada na LC, sen prexuízo de que, cando a xuízo da Administración, a 
infracción puidese ser constitutiva de delito ou falta, esta pasará o tanto de culpa á 
xurisdición competente.

Así mesmo, o devandito incumprimento poderá ser causa de caducidade da concesión, 
especialmente, cando existan reiteradas infraccións dunha ou varias condicións.

34ª. A declaración de caducidade suporá a perda da fianza ou fianzas constituídas, no 
caso de que aínda non se devolveran, podendo levar aparellada, a criterio do órgano 
competente, a demolición e retirada das obras e instalacións, parcial ou total, a cargo 
do concesionario, mesmo con reposición do terreo ao seu anterior estado, no prazo que 
se lle sinale e sen dereito a indemnización algunha.

A tramitación do expediente de caducidade realizarase con independencia da incoación 
do procedemento sancionador que proceda.

35ª. Cando o concesionario obrigado a iso non leve a cabo as accións que o órgano 
competente  lle  ordene,  en  aplicación  das  condicións  correspondentes,  este,  de 
conformidade  co  artigo  110  da  Lei  39/2015,  do  1  de  outubro,  do  procedemento 
administrativo  común,  poderá  executalas  subsidiariamente,  sendo  o  importe  dos 
gastos, así como dos danos e prexuízos, a cargo do concesionario.

36ª. Se, en virtude das actuacións practicadas, o concesionario tivera que satisfacer á 
Administración  cantidade  líquida,  en  caso  de  falta  de  pagamento,  seguirase  o 
procedemento de constrinximento correspondente. 

CONDICIÓNS PARTICULARES DA CONCESIÓN E PRESCRICIÓNS

1. Condicións particulares

1ª.  Esta concesión outórgase por un prazo de quince (15) anos, prorrogables ata un 
máximo  de  trinta  (30)  anos,  se  persisten  as  condicións  de  interese  público  que 
motivaron o outorgamento. O cómputo do prazo iniciarase o día seguinte da data de 
notificación da resolución de outorgamento da concesión ao concesionario. 

2ª. As obras que se outorguen na presente concesión son as incluídas no “Proxecto de 
rexeneración e recuperación do borde litoral próximo ao noiro da vía do tren, conexión 
de ambas as marxes da marisma do río Baxoi e o Camiño de Santiago, T.M. Miño (A 
Coruña )” asinado polo enxeñeiro de camiños, canles e portos D. Enrique Juan Urcola 
Tellería e a enxeñeira de camiños, canles e portos Dna. Elena María Urcola Tellería en 
agosto de 2026. 

3ª. De conformidade co disposto na resolución do 06.06.2025, da Dirección General de 
la Costa y el Mar, do Ministerio para la Transición Ecológica y el Reto Demográfico, o 
concesionario está exento do canon.

4ª. O concesionario dará comezo ás obras dentro do prazo máximo de vinte e catro (24) 
meses, debendo quedar totalmente terminadas no prazo de trinta e seis (36) meses. 

5ª. O concesionario está exento da presentación de fianza, á que se refire o artigo 88 da 
Lei 22/1988, do 29 de xullo, de Costas, pois é de aplicación o previsto no artigo 173.2 do 
Real Decreto Lexislativo 2/2004, do 5 de marzo, polo que se aproba a Lei Reguladora de 
Facendas Locais, que exime da esixencia de fianza ás entidades locais, excepto cando se 
trate de bens patrimoniais non afectados a un uso ou servizo público. 

2. Prescricións

A. A utilización do dominio público marítimo-terrestre outorgado en concesión será de 
carácter xeral, público e gratuíto. Para estes efectos, será de carácter preferentemente 
peonil, estando prohibido o estacionamento no mesmo. 

B.  Deberá quedar garantida, en todo caso, a servidume de tránsito que contempla a 
lexislación de costas, adecuando os medios necesarios para manter a mesma. 

C.  O  concesionario  deberá  cumprir  o  sinalado  polos  Organismos  Oficiais  que 
informaron  o  proxecto  e  o  que,  no  seu  caso,  estableza  a  tramitación  ambiental. 

Considéranse incluídas nas presentes prescricións as condicións establecidas respecto 
diso polos Organismos consultados e, en particular as establecidas pola Subdirección 
General de Biodiversidad Terrestre y Marina do Ministerio para la Transición Ecológica 
y el Reto Demográfico, o Servizo de Patrimonio Natural do Departamento Territorial da 
Coruña e a Dirección Xeral de Patrimonio Natural da Consellería de Medio Ambiente e 
Cambio Climático da Xunta de Galicia.

D. O outorgamento desta concesión non exime ao seu titular da obtención das licenzas, 
permisos e autorizacións legalmente procedentes.

En particular, con anterioridade ao comezo das obras o concesionario deberá acreditar 
estar  en  posesión  de  informe  favorable  e/ou  autorización  do  administrador  da 
infraestrutura ferroviaria lindeira, debendo presentar esta documentación no Servizo 
do Litoral da Delegación Territorial da Coruña.

E.  Advírtese expresamente que a zona sobre a que está previsto situar as instalacións 
pode ser inundable pola súa propia natureza, polo que o concesionario asume todos os 
riscos e danos derivados, tanto para as instalacións como para os seus usuarios, do 
devandito emprazamento e da súa proximidade ao mar, debendo establecer as medidas 
de seguridade e vixilancia oportunas. 

O concesionario deberá, dentro de as competencias que ostenta, entre outras en plan 
urbanístico e protección civil no seu termo municipal, adoptar medidas de protección, 
tales como a restrición de acceso á zona durante os citados episodios, e as medidas de 
carácter preventivo (como aviso á poboación) e de protección fronte a as eventuais 
inundacións  necesarias,  sempre  que  estas  medidas  non  sexan  competencia  das 
administracións provincial e autonómica e estean xa contempladas no Plan Especial de 
Emerxencias ante o risco de inundacións da Comunidade Autónoma, no Plan de Xestión 
de Riscos de Inundación,  nos instrumentos ou protocolos derivados dos devanditos 
plans,  ou  mesmo  no  plan  de  actuación  específico  para  o  risco  de  inundacións  do 
municipio (en caso de existir). 

F. En relación coa explotación das obras, deberase ter en conta o seguinte:

En relación coa realización das obras, deberase ter en conta o seguinte:

1.  Non se  permitirá  ningún tipo  de  vertedura  ao  dominio  público  marítimo-
terrestre  nin  á  zona  de  servidume  de  protección,  de  terras,  entullos  ou 
materiais  ou  produtos  xerados  pola  obra,  que  non  conte  coa  debida 
autorización,  debendo  establecer  as  medidas  oportunas  para  corrixir  os 
impactos  xerados  durante  a  fase  de  execución  da  obra  ou  instalación  da 
ocupación. 

2.  Para a execución das obras non se poderá ocupar espazo algún do dominio 
público marítimo-terrestre fóra do autorizado especialmente para iso. Non se 
permitirán  as  anotacións  de  paso  público,  as  casetas  e  contedores  non 
autorizados,  nin  o  almacenamento  exterior  de  provisións,  ou  depósitos  dos 
residuos da explotación. 

3.  Realizada  a  instalación  e  á  vista  da  súa  posible  afección  ao  litoral,  o 
concesionario  estará  obrigado  a  modificar  a  posición  desta  no  que  resulte 
necesario,  e  mesmo  ao  seu  desmonte  e  retirada  á  súa  costa,  antes  do 
vencemento da concesión. 

4.  Tanto  a  explotación  como o  proceso  construtivo  deberanse  levar  a  cabo 
utilizando as mellores técnicas dispoñibles, de forma que o impacto ambiental 
se  reduza  ao  mínimo.  En  todo  caso,  deberán  seguirse  as  instrucións  que 
respecto diso se diten polos órganos competentes. 

5.  O  concesionario  será  responsable  de  todos  os  danos  e  prexuízos  para  as 
persoas,  as  cousas  e  o  medio  ambiente  que  se  poidan  derivar,  directa  ou 
indirectamente, da realización das obras ou da actividade, na mar, no seu leito e 
subsolo, e en xeral, nos bens de dominio público marítimo-terrestre, debendo 
presentar para estes efectos, no prazo que se sinale, o proxecto que comprenda 
as obras necesarias, que deberá realizar ás súas expensas a fin de reparar os 
danos causados. 

6. Unha vez finalizadas as obras, o concesionario deberá realizar unha campaña 
de  limpeza,  eliminando  a  totalidade  de  restos  da  obra  e  dos  materiais 
empregado  na  súa  execución.  Así  mesmo,  deberá  conservar  as  obras  en  bo 
estado e repara os danos que se produzan como consecuencia da ondada ou 
outros. 

7.  Todas as consideracións anteriores, así como calquera incidencia no medio 
ambiente que poida xurdir no proceso de execución das obras, serán analizadas 
no  recoñecemento  final  das  mesmas  polo  Servizo  do  Litoral,  que  deberá 
subscribir a acta e plano que se levanten, ben de conformidade ou, no seu caso, 
con  reparos.  Un  exemplar  da  devandita  acta  e  plano,  unha  vez  aprobadas, 
deberá remitirse a Dirección Xeral de Enerxías Renovables e Cambio Climático. 
Na acta de recoñecemento final das obras e no plano, deberá determinarse e 
representarse a ocupación do dominio público marítimo-terrestre outorgado en 
concesión, xeorreferenciándose todos os vértices do perímetro de ocupación en 
coordenadas  UTM  ETRS89,  así  como  todas  aquelas  seccións  que  sexan 
necesarias para a súa definición. Tanto na acta como nos planos, consignaranse 
as medicións das superficies ocupadas. No caso de que sexa necesario,debido ao 
impacto  producido  polo  establecemento  e  implantación  das  instalacións, 
esixirase un proxecto de acondicionamento e mellora da contorna ambiental. 

Neste caso,  a  explotación non comezará ata  a  execución do correspondente 
proxecto. 

G. O incumprimento de calquera das anteriores prescricións ou os casos indicados no 
artigo  79  da  LC  darán  lugar  á  caducidade  da  concesión  con  independencia  da 
tramitación do expediente sancionador que corresponda.

